
অৰ্জ্জুনক বিচাৰি গৈলন্ত অনন্তৰে।

বন্দী হুয়া আছে বীৰ শৰৰ পঞ্জাৰে [১]॥ ১৭৮

শৰৰ পঞ্জাৰ সব কাতিয়া পেলালা।

ৰথ সমন্বিতে সব্যসাচী বাজ ভৈলা।

ক্ষুধায়ে তৃষ্ণায়ে আতি ভৈল অশকত।

নচলয় হাত ভৰি মৃত্যুক সাক্ষাত॥ ১৭৯

যুদ্ধত পাণ্ডৱ সব ক্ষুধাতুৰ ভৈলা।

অমৃত পায়স আনি শশধৰে দিলা॥

অমৃত পানত ৰূপ দুগুণ বাঢ়িল।

আপুনাৰ থানে চন্দ্ৰ উলটিয়া গৈলা॥ ১৮০

সেহি বেলা চাৰি ভাই মহাবেগে গৈলা।

অসুৰৰ আগে যায় গৰ্জ্জিবাক লৈলা॥

জঙ্ঘাসুৰে বোলে কিনো মানুষ দুৰ্জ্জয়।

শূলে বিন্ধি থওঁ তভো উঠিয়া বসয়॥

কৈত আছা কবন্ধ আসিয়ো শীঘ্ৰ কৰি।

মৰা মানুষক নিয়া যমৰ নগৰী॥

ৰাজাৰ আদেশে খেদি গৈলা তেতিক্ষণে।

নৱ লক্ষ কবন্ধ আসিলা তেতিক্ষণে॥ ১৮২

চতুৰ্দশী ৰাত্ৰি ভৈল চন্দ্ৰমা উদয়।

মহাজ্যোতিৰ্ম্ময় ৰাত্ৰি দেখি দিনময়॥








	↑ পঞ্জাৰ = পঞ্জৰ, সজা।

